
GIJYKATA THEMELORE MITROVICA, Departamenti i Pérgjithshém-Divizioni Civil, me
gjyqtarin individual Blerim Istrefi dhe me praktikantin e késaj gjykate Bardh Avdiu, né ¢éshtjen
juridiko - kontestimore té paditéses: Komuna e Mitrovicés, té cilén e pérfagéson sipas autorizimit
Gj.P, avokate nga Prishtina, kundér té paditurit: M.P me vendbanim né fsh. M. K.M, me bazé
kontesti: Kompensim démi, vlera e kontesti 336.60€, pas mbajtjes se seancés se shqyrtimit
kryesor te dt. 09.01.2024, me dt. 11.01.2024 nxjerr kété:

AKTGIJYKIM

ILAPROVOHET né tersi si e bazuar, kérkesépadia e paditéses: K.M, dhe DETYROHET i
padituri: M.P me vendbanim né fsh. M, K.M, gé paditéses né emér t¢ Kompensimit té démit
material, ti paguaj shumén e pérgjithshme né lartési prej 336.60€, me kamat ligjore prej 8% nga
dita e nxjerrjes se kétij aktgjykimi, e deri ne pagesén definitive té detyrimit, té gjitha né afat 7
ditor nga dita e pranimit té kétij aktgjykimi, nén kércénimin e pérmbarimit té detyrueshém.

I1. Secila palé i bart shpenzimet e veta procedurale.
Arsyetim

Paditésja, me padiné e dt. 20.04.2015, gjaté shqyrtimit kryesor dhe né fjalén pérfundimtare, ka
kérkuar qé té detyrohet i padituri: M.P nga M, gé paditéses né emér té kompensimit té démit té
shkaktuar me daté 18.04.2014, pér shkak té transportit ilegal t€ masés drunore, né vleré prej
336.60€, t’ia paguaj shumén e larté cekur me kamat ligjore duke e deponuar pagesén ne numrin
e xhirollogarisé se paditéses.

Shpenzimet e procedurés nuk i kérkoi.

Me daté 09.01.2024 gjykata ka caktuar seancén e shqyrtimit kryesor né té cilén ka prezantuar
pér palén paditése sipas autorizimit avokate Gj.P, ndérsa pér palén e paditur askush edhe pse
éshté ftuar né ményré té rregullt mirépo i njéjti nuk e ka arsyetuar mungesén e tij dhe gjykata ka
vazhduar me mbajtjen e shqyrtimit kryesor sipas propozimit té autorizuarés sé paditéses dhe pasi
jané plotésuar kushtet ligjore konform nenit 423 te LPK-sé.

Gjykata né kété céshtje juridike - kontestimore me géllim té vértetimit té ploté té gjendjes faktike,
sipas propozimit té paditésit ka zhvilluar procedurén dhe ka administruar provat: Aktvendimi i
nxjerr nga Gjykata Themelore Mitrovicé- Departamenti i Kundérvajtjes, me nr. K.nr. 5055/2014
i dt. 24.12.2014, Kérkesa me nr. té rastit 49/2014 e dt. 23.04.2014, Shkresa e nxjerr nga Drejtoria

1(3)



2019:198699

Numri i léndés: 2019:198698
Daté: 12.01.2024
Numri i dokumentit: 05186567

e Mbrojtjes se Mjedisit dhe Pyjeve me nr.49/2014 e dt. 23.04.2014, Fotografi té traktorit me
drunjé té ngarkuar nga vendi i ngjarjes.

Gjykata, pasi gé béri vlerésimin e secilés prové veg e veg, dhe té gjitha sé bashku e né lidhméni
njéra me tjetrén, e duke u mbéshtetur né dispozitat e nenit 8, té Ligjit pér Procedurén
Kontestimore, arriti né pérfundim se né kété céshtje juridike - civile duhet vendosur si né
dispozitiv, té kétij aktgjykimi, pasi gé:

Nga aktvendimi i Gjykatés Themelore né Mitrovicé-Departamenti i Pérgjithshém-Divizioni pér
Kundérvajtje me numér K.nr.5055/2014, gjykata ka konstatuar se kétu i padituri me aktvendimin
né fjalé éshté gjetur pérgjegjés pér ngjarjen e datés 18.04.2014 ku rreth orés 10:50 minuta né
vendin e quajtur “ Te K.M”, &shté hasur nga punétori i autorizuar i DMMP-s&, me traktor tipit
“Rakovic”, pa targa, duke transportuar ilegalisht dru, pa leje, pa damké té masés drunore 100%,
dru té llojit “ Ahu” t€ gjata_m dhe me diametér 15-25 cm, me véllim té pérgjithshém prej 2.20m2,
me vleré prej 336.60€, dhe pér té njéjtin rast ishte dénuar me 200 € gjobé né procedurén e
kundravajtjés.

Nga Kérkesa pér ngritjen e procedurés kundérvajtése pér transport ilegal té masés drunore me
nr.49/14 e datés 23.04.2014, verohet fakti se kétu paditésja ka iniciuar proceduré pér
kompensimin e démit té shkaktuar me rastin e transportit ilegal te masés drunore, me daté
18.04.2014.

Gjykata pasi vértetoj kété gjendje faktike e duke u mbéshtetur né dispozitat e nenit 136 par 1,
nenit 137 dhe nenit 140 té Ligjit nr. 04/L-077 pér Marrédhéniet e Detyrimeve, aprovoi né térési
kérkesé padiné e paditéses si té bazuar.

Paditésit i ka lindur e drejta pér té kérkuar kompensimin e démit dhe até bazuar né nenin 136 par
1 té LMD-sé, né té cilin parashihet “Kush i shkakton tjetrit dém ka pér detyré ta kompensojé,
pérvec nése vértetohet se démi éshté shkaktuar pa fajin e tij” ndérsa lidhur me lartésiné e
kompensimit e drejta e paditésit derivon bazuar né nenin 137 i cili ndér té tjera pércakton
“....Démi éshté zvogélimi i pasurisé sé dikujt (dém i zakonshém), rrjedhimisht gjykata konstaton
se bazuar né provat dhe dipozitat ligjore u bind dhe pala paditése béri té besueshme kérkesén e
saj si né padi dhe si pasoj u vendos si né dispozitiv té kétij aktgjykimi.

Sipas dispozités sé nenit 7, té Ligjit pér Procedurén Kontestimore, palét kané pér detyré ti
paragesin té gjitha faktet mbi té cilat i mbéshtesin kérkesat e veta, dhe té propozojné prova me
té cilat konstatohen faktet e tilla, ndérsa sipas dispozités sé nenit 319 té LPK, secila palé
ndérgjyqés, ka pér detyré ti provoi faktet mbi té cilat i bazon kérkimet dhe pretendimet e veta.

Vendimin gé secila palé i barté shpenzimet e veta procedurale, gjykata e mbéshteti ne nenin 450
té LPK-sé, pasi qé paditésja nuk i ka kérkuar shpenzimet e procedurés.

Nga arsyet e cekura si mé larté gjykata vendosi si né dispozitiv té kétij aktgjykimi konform nenit
143 té LPK-sé.

GJYKATA THEMELORE MITROVICE
Departamenti i Pérgjithshém-Divizioni Civil
C.nr.226/2015, daté 12.01.2024

GJYQTARI
Blerim Istrefi

KESHILLA JURIDIKE: Kundér kétij aktgjykimi éshté e lejuar ankesa, né afat prej 7 ditésh,
nga dita e pranimit té té njéjtit, Gjykatés sé Apelit né Prishting, e pérmes késaj gjykate.

